
Papst Innozenz IV. beauftragt den Propst von Backnang, die auf Firsprache
des edeln Walter Hako dem Kloster Oberstenfeld bewilligte Einverleibung
der Kirche zu Eberstadt an dasselbe gegen Behinderungsversuche zu sichern

Lyon, 1249. Dezember 23.

Innocentius episcopus, servus servorum dei, dilecto filio, . . preposito de Ba-
ckenanc, ordinis sancti Augustini, Spirensis diocesis, salutem et apostolicam
benedictionem. Cum, sicut dilectus filius nobilis vir Walterus dictus Haco
in nostra proposuit presentia constitutus, progenitores ipsius monasterium
dilectarum in Christo filiarum, . . abbatisse et conventus de Oberstenuelt,
ordinis sancti Augustini, Spirensis diocesis, dotaverint de bonis propriis in-
tuitu pietatis et ibidem elegerint sepulturam ac per hoc ipsum toto cordis
affectu desideret in domino prosperari, nos obtentu® eiusdem nobilis nobis
pro utilitate ipsius monasterii cum instantia supplicantis, et quia premi dici-
tur onere paupertatis, volentes eisdem abbatisse et conventui facere gratiam
specialem, ecclesiam de Eberstat, cui cura imminet animarum, Herbipolen-
sis diocesis, in qua ius patronatus eedem habent, convertendi ac retinendi
in proprios usus, reservata eiusdem vicario de ipsius proventibus congrua
portione, qui diocesano loci de spiritualibus valeat respondere, ac intrandi
auctoritate propria possessionem eiusdem ecclesie, quamprimum eam vacare
contigerit, plenam potestatem eis per nostras litteras duximus concedendum.
Non obstante si eis specialiter vel in predicta diocesi generaliter nos vel legati®
super aliquorum provisionibus direximus scripta nostra. Quocirca discretio-
ni tue per apostolica scripta mandamus, quatinus prefatas abbatissam et
conventum non permittas super hiis contra concessionis nostre tenorem ab
aliquibus indebite molestari, molestatores huiusmodi per censuram ecclesia-
sticam appellatione postposita compescendo.

Datum Lugduni, X. kalendas Ianuarii, pontificatus nostri anno septimo.

Der Textabdruck folgt dem Original.

An Hanfschnur die gewShnliche Bleibulle Papst Innozenz’ IV. Auf der Plica rechts
unten: pa. s.; auf dem Riicken der Urkunde: Iohannes Baptista

2Uber dem letzten Buchstaben befindet sich ein Abkiirzungsstrich, dem aber offenbar
keine Bedeutung zukommt.
PHier diirfte aus Versehen nostri weggeblieben sein.

